
Uchafbwyntiau

Hynt y cwricwlwm

¢ Roedd lleoliadau ar wahanol gamau ar eu taith i roi’r
cwricwlwm ar waith, yn rhannol seiliedig ar a oeddent wedi
ymwneud a'r gwaith cychwynnol o ddatblygu’r cwricwlwm ar y
cyd neu a oedd ganddynt brofiad blaenorol o weithredu dull

dysgu dan arweiniad y plant.
Datblygiad a Hyfforddiant Staff

¢ Roedd lleoliadau'n ymwybodol o'r angen i reoli cyflymder y
newid wrth roi 'Cwricwlwm ar gyfer lleoliadau meithrin a
ariennir nas cynhelir' ar waith' er mwyn gallu rhoi digon o
gymorth i staff wreiddio arferion perthnasol dros amser, yn
enwedig o ystyried y pwysau ar staff y Blynyddoedd Cynnar
mewn lleoliadau nas cynhelir a phryderon parhaus ynghylch
lles a chadw staff.

¢ Roedd lleoliadau yn treialu gwahanol ddulliau o ddarparu
cymorth a datblygiad i aelodau staff yn seiliedig ar eu
hanghenion unigol, gan ddarparu ar gyfer gwahanol arddulliau
dysgu, gallu digidol a gwybodaeth neu brofiad blaenorol.

¢ Roedd lleoliadau’n croesawu'r adnoddau dysgu proffesiynol a

oedd ar gael i gefnogi'r gwaith o roi'r Cwricwlwm ar gyfer
lleoliadau nas cynhelir ar waith, gan gynnwys sesiynau
hyfforddi a ddarperir gan Awdurdodau Lleol a'r adnoddau sy’n
canolbwyntio ar leoliadau nas cynhelir sydd ar gael trwy Hwb.
Canfuwyd bod y ddogfen Cwricwlwm ar gyfer lleoliadau nas
cynhelir ei hun yn werthfawr ac yn hygyrch i ymarferwyr beth
bynnag yw lefel eu profiad.

e Erbody rhan fwyaf o leoliadau yn ymwybodol o'r adnoddau
oedd ar gael drwy Hwb, nid oedd rhai lleoliadau naill ai'n

ymwybodol o'r adnoddau oedd ar gael neu ddim yn ymwybodol

1 Cwricwlwm ar gyfer lleoliadau meithrin a ariennir nas cynhelir - Hwb (llyw.cymru)

bod yr adnoddau ar gael yn rhwydd heb fod angen
mewngofnodi.

e Roedd yr adnoddau sydd ar gael drwy Hwb yn ddefnyddiol ar
gyfer cefnogi staff gydag elfennau gwahanol o'r cwricwlwm.

e Roedd rhai lleoliadau'n teimlo bod rhywfaint o anghysondeb yn
lefel y cymorth a'r hyfforddiant a ddarparwyd gan wahanol
awdurdodau lleol yng Nghymru.

e Yn ogystal, roedd rhai lleoliadau'n teimlo y byddent yn elwa o
hyfforddiant pellach ar Sgemau ac Arsylwadau.

e Croesawyd hyblygrwydd yr adnoddau sydd ar gael drwy Hwb.
Roedd rhai lleoliadau hefyd yn teimlo eu bod wedi elwa'n fawr
o fynychu sesiynau hyfforddi personol lle roeddent yn gallu
ymgysylltu'n well &'r pwnc dan sylw. Fodd bynnag, nodwyd bod
heriau ychwanegol o ran mynychu hyfforddiant wyneb yn
wyneb o ystyried cyfyngiadau capasiti staffio a'r angen i gynnal

cymarebau statudol.
Yr Amgylchedd

e Roedd nifer o leoliadau wedi tynnu sylw at newidiadau yr
oeddent wedi'u gwneud i'w hamgylchedd i hwyluso
gweithredu'r cwricwlwm, gan gynnwys gwneud ardaloedd yn
fwy hyblyg fel y gallai plant chwarae mewn ffordd fwy rhydd a
llai strwythuredig; yn flaenorol efallai bod gan leoliadau
ardaloedd dynodedig ar gyfer mathau penodol o ddysgu neu
feysydd pwnc.

e Soniodd lleoliadau hefyd fod staff bellach yn ymwneud mwy a
rhoi’r newidiadau hyn ar waith. Mae ganddynt ryddid i symud o
gwmpas gwahanol ardaloedd dysgu ac maent wedi'u grymuso i
awgrymu newidiadau i'r amgylchedd yn seiliedig ar yr hyn 'y
maent wedi'i arsylwi sy’n gweithio’'n dda neu ddim yn gweithio’'n
dda.

e Yn ogystal, roedd lleoliadau wedi cymryd camau pellach i wella

eu hardaloedd awyr agored i'w gwneud yn fwy croesawgar a

diddorol i blant ac i hwyluso amrywiaeth ehangach o ddysgu
awyr agored.

¢ Nid oedd gan rai llecliadau fynediad i ardaloedd neu
gyfleusterau awyr agored lle gallai plant chwarae ac roedd yn
rhaid iddynt feddwl! yn fwy creadigol ynghylch hwyluso dysgu
awyr agored trwy feithrin partneriaethau lleol gydag ysgolion,
clybiau chwaraeon a chyfleusterau cymunedol eraill.

e Byddai angen cynllunio’r gweithgareddau hyn ymlaen llaw a
byddent yn aml yn cael eu cynnal dros gyfnod o brynhawn
cyfan, er mwyn gwneud yn fawr o'r cyfleusterau pan fyddai’r
plant yn eu defnyddio.

Arsylwadau

e Amlygodd y lleoliadau'r heriau a oedd gan rai staff gydag
ymagwedd fwy hyblyg tuag at gynnal arsylwadau.

e Cododd rhai lleoliadau bryderon bod y cwricwlwm yn llai
rhagnodol nag offer cwricwlwm / asesu blaenorol (canfyddiad
yw hyn o bosibl). Roedd hyn wedi arwain at rai staff yn gwneud
llai o arsylwadau.

¢ Fodd bynnag, ni chafodd y profiad hwn ei rannu gan bob
lleoliad gyda rhai lleoliadau'n awgrymu eu bod yn gwneud mwy
o arsylwadau gan fod unrhyw aelod o staff yn gallu cynnal
arsylwadau bellach (nid gweithiwr allweddol y plentyn yn unig)
a bod hyn wedi arwain at werthfawrogiad mwy cyfannol o ble
roedd pob plentyn unigol.

e Croesawyd hefyd y ffaith nad ydynt bellach yn gorfod 'arsylwi
er mwyn arsylwi.'

e Mae'r cwricwlwm yn nodi y dylai lleoliadau gynnal a chofnodi
arsylwadau mewn ffordd gryno a hylaw sy'n gweithio'n dda ar
gyfer eu lleoliad.

¢ Roedd rhai lleoliadau'n teimlo bod rhywfaint o ddryswch

ymhlith staff gan nad oedd y trefniadau asesu wedi cael eu

rhyddhau ar yr un pryd &'r cwricwlwm a bod hynny wedi arafu’r
gwaith o roi'r cwricwlwm ar waith.

e Roedd lleoliadau eisiau gweld trefniadau a chanllawiau asesu
newydd yn cael eu cyflwyno fel mater o flaenoriaeth er mwyn
gwella gweithrediad y cwricwlwm, cefnogi datblygiad staff a
thawelu meddyliau ysgolion ynghylch cyfnodau pontio.

¢ Nododd rhai lleoliadau fod pwysau’n dod o gyfeiriad ysgolion i
leoliadau'r Blynyddoedd Cynnar alinio eu dull cwricwlwm &

chwricwlwm yr ysgol i hwyluso pontio.

Ymgysylltiad Rhieni

e Roedd lleoliadau'n ymwybodol o'r angen i ddod & rhieni gyda
nhw ar eu taith i roi’r cwricwlwm ar waith. Roedd pryderon
rhieni gyda'r cwricwlwm a amlygwyd yn cynnwys yr angen am
sicrwydd ynghylch cynnydd eu plentyn.

e Roedd rhai lleoliadau'n mynd i'r afael & phryderon rhieni
ynghylch plant yn mynd yn flér yn ystod dysgu yn yr awyr
agored ac yn darparu dillad tywydd gwlyb. Roedd rhai
lleoliadau'n pryderu y gallai gofyn i blant newid dillad i gymryd
rhan mewn dysgu yn yr awyr agored leihau naturioldeb a llif
chwarae.

e Roedd lleoliadau'n gallu nodi’r gwahanol ffyrdd yr oeddent wedi
gallu ymgysylltu & rhieni wrth symud i'r cwricwlwm gan
gynnwys anfon adnoddau adref, sgyrsiau noson rieni a
gwahodd rhieni draw ar gyfer ymweliadau safle a chynnwys
rhieni mewn gweithgareddau.

e Er gwaethaf hyn, roedd rhai llecliadau'n dal i deimlo y gallent

fod yn gwneud mwy i ymgysylltu & rhieni.
Rhwydweithiau Sector Penodol

e Roedd lleoliadau’n croesawu’r gallu i gysylltu & lleoliadau eraill
trwy rwydweithiau yn y sector nas cynhelir. Roeddent yn teimlo
bod y rhwydweithiau hyn yn darparu adnodd gwerthfawr i

dynnu arno i rannu syniadau o'r hyn a oedd wedi gweithio, yr
hyn nad oedd wedi gweithio ac i roi sicrwydd i leoliadau a allai
fod ar wahanol gamau o'r daith gwricwlwm eu bod yn
gweithredu yn y ffordd 'iawn' heb fod yn rhy ragnodol.

¢ O ran rhwydweithiau, roedd lleoliadau'n gwerthfawrogi
cymysgedd o rwydweithiau rhithwir ac wyneb-yn-wyneb, a
oedd yn gallu hwyluso cysylltiadau rhwng lleoliadau lleol a mwy
anghysbell yn ddaearyddol yng Nghymru.

Y Camau Nesaf

e O rany camau nesaf, roedd lleoliadau'n glir ynghylch yr angen
am gymorth pellach i hyfforddi a datblygu staff er mwyn sicrhau
bod y cwricwlwm yn cael ei weithredu'n llwyddiannus gan
gynnwys mynd i'r afael &'r materion canlynol:

o Mwy o gefnogaeth i gapasiti staff er mwyn rhyddhau staff i
fynychu hyfforddiant.

o Angen hyfforddiant pellach ar arsylwadau a sgemau.

o Canllawiau ar ddulliau asesu newydd sy'n cyd-fynd a'r
cwricwlwm ehangach ac yn helpu i hwyluso cyfnodau pontio
ysgolion.

o Sicrhau bod yr holl hyfforddiant presennol a ddarperir yn
gyfredol i adlewyrchu'r Cwricwlwm i Gymru (gan gynnwys
cyrsiau coleg).

o Mwy o gysondeb o ran yr hyfforddiant a chymorth a ddarperir
ar draws awdurdodau lleol.

o Mwy o hyrwyddo'r adnoddau sydd ar gael drwy Hwb.

o Sicrhau bod adnoddau sydd ar gael drwy Hwb yn defnyddio
iaith hygyrch y gall pob aelod o staff ei deall beth bynnag fo'u
profiad neu lefel cymhwyster.

o Cefnogaeth i rwydweithiau sector penodol i alluogi rhannu
arfer gorau a heriau.

e Erbod yr angen i gefnogi hyfforddiant a datblygiad staff yn cael
ei bwysleisio, rhybuddiodd lleoliadau hefyd y byddai angen

rheoli cyflymder y newid o ran y cwricwlwm er mwyn sicrhau
lles staff ac er mwyn cadw staff, yng ngoleuni problemau
recriwtio a chadw hirsefydlog yn y sector.

e Roedd rhai lleoliadau hefyd yn teimlo bod angen gwaith
parhaus i gydnabod a hyrwyddo'r gwaith y mae lleoliadau nas
cynhelir yn ei wneud i hybu dysgu yn gydradd & lleoliadau ac
ysgolion a gynhelir ac i dawelu meddw! ysgolion am gyfnodau

pontio.

